
趙氏雙珠辭

作者：王逢　元朝

本作品收錄於《列朝詩集/甲前04》

遊鯉山石高孱顏，遊鯉溪水清洄灣。

中有峨峨青結鬟，望如春雲不可攀。

壬辰仲冬寇蜂起，乳臭將軍先披靡，

民人顛連社稷圮。我固當為貞白鬼，

後來小妹復被驅，亦葬魚腹全其軀。

山高水清幾千載，虹月夜貫雙驪珠。

夜深鮫宮屏機杼，風吹草寒髑髏語。

何由生長江沱間，及見王睢鼓衣羽。

願回堯天行化日，女子有家男有室，

地下甘心燈似漆。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

